
р юзининг энг кадимий шахарла- 
ридан бири -  Узбекистондаги 
Хива ва Хиндистондаги Дехли ша- 
харлари узининг меъморий ёдгор­

ликлари билан дунёга машхурдир.
Кадимий Дехлидаги ва Хивадаги хар бир 

меъморий обида маълум бир давр махсули 
булиб, унда уша давр маданияти, мухити, фан 
ва техника тараккиёти акс этган. Нодир меъ­
морий ёдгорликларни куриш учун дунёнинг 
барча бурчакларидан минглаб сайёхлар ушбу 
шахарларга ташриф буюрмокдалар. Меъмо­
рий обидаларнинг асрлар оша бугунги кунга- 
ча сакланиб келаётганлиги, уша давр устала- 
рининг махорати, иш сифатининг юкори да- 
ражада булганлигидан дарак беради.

Тарихдан маълумки, ота-боболаримиз- 
нинг математик салохияти юкори даражада 
булган. Аста-секин математик хисоб-китоб- 
ларни амалий ишларга, яъни меъморчилик, 
курилиш маданияти ва санъатига кучириш 
жараёни кузатилган. Курилиш ва меъморчи- 
ликнинг ижодий махсули бу -  бино ва иншоот- 
лар булиб, айникса, турли хил улчамдаги ми- 
нораларни тиклашга алохида эътибор кара- 
тилган. Минорадек мураккаб иншоот сейсмик 
актив худудда, унинг устига мураккаб геоло­
гик ва гидрогеологик шароитда курилса, 
курувчи ва меъмордан янада юкори аниклик 
ва масъулият талаб этилади. Бугунги кунда 
узининг «иккинчи умрини» яшаётган Узбекис­
тан ва Хиндистон худудидаги кадимий мино- 
раларнинг тарихи, меъморчилиги ва улар- 
нинг курилиш услублари кандай эканлиги 
барчани кизиктирадиган саволлар сирасига 
киради.

Дехлининг эски кисми -  Шохжахонободда 
кадимий меъморий ёдгорликлардан -  Шахар 
девори ва дарвозалари, Дехли Жомъе мас­
жиди каби бир катор ноёб меъморий обида- 
лар тикланган. Дехлининг эски кисмидан 20 
км. жанубда эса туртта шахаркалъа мавжуд

булиб, улардан Лаъл-Кот шахар калъасида 
жойлашган XII асрга оид «Кувват ул-Ислом» 
масжиди ва Кутб Минор минораси меъморий 
ёдгорликлари бебахо олтин мерос сифатида 
жуда яхши сакланиб келинмокда (1-расм).

Шарк меъморчилигининг ноёб намунаси 
хисобланган Кутб Минор минораси 1200 -  
1220 йилларда бунёд этилган булиб, унинг ку­
рилиш услуби минора танасига ишланган му- 
карнаслар (сталиктидалар) ва каллиграфик 
ёзувлар нодир санъат асарлари хисоблана- 
ди (1,3-расмлар). Айтиш жоизки, ушбу мино­
ра шунчалик мустахкам ва бадиий жихатдан 
чиройли ишланганки, 800 йилдан буён хозир­
га кадар узининг махобати билан хар бир кур­
ган кишини хайратга солиб келмокда.

Урта асрларда тикланган барча меъморий 
ёдгорликнинг курилиш тарихи булганидек, 
«Кутб Минор» минорасинингхам узигахоста­
рихи бор. Ушбу минора Дехлида вафот этган

«!^ОиВ» ахЬого^ки^Ьхопа х а Ь а т о т ^



НАСЛЕДИЕ и,
ушлик дин арбоби Хожи Кутбиддин Бахтиёр 
шарафига бунёд этилган.

Миноранинг баландлиги 72,6 метрни, 
асос диаметри 14,74 метрни, устки диаметри 
эса 3,05 метрни ташкил этади. Миноранинг 
курилиш услубини та^лил килар эканмиз, 
унинг танаси пастдан тепасигача (5-кат- 
ламгача) махсус пишган ™штлардан «гофри- 
симон» килиб куриб чикилган (1 ,3-расмлар). 
Минора тиклашда кулланилган бу услуб уста- 
меъморлардан жуда катта геометрик ва ма­
тематик аникликни талаб этади. Минора 
дастлабки курилган даврида туртта катлам- 
дан иборат булиб, конуссимон шаклда якун- 
ланган. Юкори катламни эса XIV асрда яшин 
уриб вайрон килганлиги боис, ок мармардан 
деярли безаксиз кайта тикланган.

Кадимий минораларнинг фойдаланиш 
жараёни талабларига кура, иншоотда зина- 
поя ва фонарлар килиниши зарурияти мав- 
жуд булган. Зинапоялар винтсимон шаклда 
узак атрофида ташки деворга минимал масо- 
фага якинлашиш оркали килинган. Кутб Ми­
нор минорасининг *ам ичкарисига пастдан 
тепасигача 379 дона (спиралсимон) зинапоя­
лар ва ичкарига ёрутлик тушиб туриши учун 
фонар-туйнуклар ишланган.

Энг диккатга сазовари шундаки, минора 
танасининг 3 та кисмига белбот сифатида 
пишган лиштдан жуда чиройли мукарнаслар 
ва араб алифбосидаги куръон оятлари (кал- 
лиграфик) ишланганки, бу беба*о санъат 
асарлари миноранинг ма^обатини ва куркам- 
лигини янада оширган (3-расм).

Барчага маълумки, «Хива -  миноралар 
ша^ридир», чунки кадимда Хоразмда бунёд 
этилган юзлаб миноралардан шу бугунги кун- 
гача Ичан-Калъа ва Дешон-Калъада сак- 
ланиб колган 16 та минора бус-бутун бизгача 
етиб келган. Лекин бу минораларнинг кури­
лиш услублари, *акикий баландликлари, 
уларнинг пойдевор конструкциялари тутри- 
сида маълумотлар жуда кам, борлари *ам 
турли манбаларда турлича келтирилган.

Юкоридагиларни *исобга олган *олда, 
Хоразм Маъмун академияси олимлари шу 
пайтгача *акикий баландлиги геодезик ус- 
лубда аникланмаган ва пойдевори очиб ур- 
ганилмаган Ислом Хужа минораси буйича 
тадкикот ишларини амалга оширдик. Ушбу 
минора Хива хони Исфандиёрхоннинг бош 
вазири, буюк исло^отчи Ислом Хужа *омий- 
лигида 1908-1910 йилларда тикланган. Ис- 
лом Хужа минорасини баландлигини улчаш ва 
техник ^олатини урганиш тадкикот ишлари 
табиий *олда *амда замонавий асбоб-ускуна- 
ларда бажарилди.

Тадкикот натижаларига кура, Ислом Хужа 
минорасининг ер сат^идан умумий баландиги
50.5 метрни ташкил килишини аникладик. Ас- 
боблардан фойдаланишдаги ноаникликлар- 
ни ва улчаш нукталарини нисбий хатоликла- 
рини *исобга олсак бу микдор ± 5 сантиметр- 
га фарк килиши мумкин (2-расм). Демак, ко­
нуссимон шаклда тикланган миноранинг *а- 
кикий баландлиги 50,5 метр, асос диаметри -
9.5 метр булиб, устки диаметри 3,0 метрни 
ташкил килар экан. Ислом Хужа минораси­
нинг танаси юкорига томон кескин нозикла- 
шиб кетганидан у янада баландрок куринади. 
Мо*ир усталар миноранинг диаметрини ба- 
ландлик ортгани сайин камайтириб борган- 
лар.

Минорага баландлиги 38-42 см. булган 
120 та айланма зинапоя оркали кутарилади. 
Ичкарига ёрутлик тушиб туриши учун айлана 
буйлаб 10 та туйнук ишланган. Миноранинг 
ердан ун метр баландликдаги кисмига урна- 
тилган мармартошга Ислом Хужа минораси­
нинг курилишига атаб шоир Ниёзий томони- 
дан битилган шеърий, тарихнинг матни маш- 
*ур *аттот Худайберган Девон томонидан 
уйиб ёзилган. Миноранинг энг тепасига ба- 
ландлиги икки ярим метрлик мисдан ишлан­
ган кубба куйиб, (4-расм) устига шамол *ара- 
катига караб айланиб турадиган *илол урна- 
тилган. 1997 йилда бу унта булакдан иборат 
булган кубба ерга туширилиб, тилла суви би­
лан копланди ва ук тешиб утган жойлари таъ- 
мирланган. ►

3-расм. Кутб Минор минорасининг сталактидалари ва ёзувлари

Кадимда уста- 
меъморлар 

минораларни 
куришда зилзила 

кучини сундирувчи 
кандай услублар 
куллаганликлари 

барчани 
кизиктирадиган 

саволлар сирасига 
киради.

Ислом Хужа 
минорасининг 

техник холатини 
урганар эканмиз 
ушбу жозибадор 

минорани курилиш 
услубларини яна 

бир бора кашф 
килгандек булдик

Ушбу миноранинг хакикий баландлигини 
аниклагандан кейинги бизнинг вазифамиз 
бу жуда катта масъулиятли тадкикот хисоб- 
ланган миноранинг ер остки кисмини урга- 
нишдан иборат эди. Чунки, минора курилга- 
нидан шу давргача миноранинг ер остки кис- 
ми, яъни унинг замини ва пойдевори кандай 
ишланганлиги буйича умуман тадкикот иши 
килинмаган ва бу буйича хеч кандай маълу- 
мот булмаган.

Хива миноралари В.Л.Воронина, В.Була- 
това, И.И.Ноткинлар томонидан умумий меъ- 
морий ёдгорликлар мажмуаси таркибида ур- 
ганилган. Бу урганилган ишларни минора 
конструктив тузилиши, зилзилага бардошлик 
масалалари нуктаи назардан етарли дейиш 
кийин хамда энг асосийси, ушбу миноралар- 
нинг ер остки кисмлари -  замини ва пойде- 
ворлари урганилмаган.

Албатта, Ислом Хужа минораси пойдево­
ри кандай ишлангани тутрисида турли хил 
гипотезалар, аникро™ кимлардир -  «ушбу ба­
ланд миноранинг пойдевори ерга конусси- 
мон шаклда киритиб ишланган булиши мум- 
кин» ёки «минора пойдеворига кумда усади- 
ган созок, яъни янток усимлигидан тикка 
«свай» козиклар кокиб, унинг устига пойде- 
вор урнатилган» деган ноаник фикрлар бор 
эди. Ушбу фикрларнинг халк орасида айти- 
лиши, уз навбатида, биз илмий ходимларни 
минора пойдеворини урганишга кизикиши- 
мизни янада орттирди ва бу иш кечиктириб 
булмас вазифалардан биттаси эканлигини 
хис килган холда 2017 йил 10 апрелда Мар- 
казий Осиёда энг баланд минора хисоблан- 
ган -  Ислом Хужа минорасинининг пойдево- 
ринингтехникхолатини аникладик.

Кадимда уста-меъморлар минораларни 
куришда зилзила кучини сундирувчи кандай 
услублар куллаганликлари барчани кизикти-

радиган саволлар сирасига киради. Ислом 
Хужа минорасининг техник холатини урганар 
эканмиз биз илмий ходимлар -  ушбу жозиба- 
дор ва пурвикор минорани курилиш услубла­
рини яна бир бора кашф килгандек булдик. 
Ислом Хужа минорасининг пойдеворини ва 
замин кисмидаги тупрокларнинг хусусиятла- 
рини аниклаш учун миноранинг тарбий кисми- 
да шурф казиб, бир катор тарихий ахамиятга 
молик янги маълумотларни олдик.

Шурф казиш жараёнида минора пойдево­
ри тулик урганилди. Олинган натижалар ку­
рилиш ва меъморчилик фани учун янгилик си- 
фатида жуда катта ахамият касб этади. Чун- 
ки, ушбу миноранинг пойдевори жуда мурак- 
каб ва мустахкам ишланган булиб, энг ажаб- 
ланарлиси пойдевор минора курилганидан 
буён то хозирги давргача (110 йил давомида) 
ташки салбий таъсирлардан хеч кандай за- 
рар курмаган.

Пишган лиштдан (квадрат шаклидаги) иш­
ланган ушбу пойдевор 4 та погонадан ташкил 
топган хамда «лента» шаклидаги махсус 
платформалар устига жойлаштирилган, лишт- 
лар ганч ва цемент коришмаси билан терил- 
ган (5-расм). Тадкикот жараёнида яна бир 
алохида жихатни курдикки, бу -  платформа- 
ларнинг шакли симметрик равишда 2 хил ки- 
либ ишланган, яъни шимолий ва жанубий то- 
монлари «учбурчак лента» ва шаркий ва гар- 
бий томонлари «туртбурчак лента» шакллари- 
да ишланган. Курилишдаги бу ноёб услублар 
ёрдамида уста-меъморлар минора пойдево- 
рини ута мустахкам ва зилзилабардош килиб 
ишлашгаэришганлар.

Миноранинг замини (айлана диаметри 18 
метр) текислангандан кейин махсус лой кат- 
лами билан сувалган. Бу билан биринчидан, 
пойдеворни ер ости сувлари агрессив таъси- 
ридан химоя килинган булса, иккинчидан, уш­
бу лой катламининг юкори пластиклик хусу- 
сияти туфайли сейсмик таъсирни сундириш- 
га эришилган. Миноранинг конструктив ечи- 
мини тахлил килар эканмиз, минора девори- 
нинг ер сатхидан бир метр баландликда ка- 
линлиги 18-19 см. булган мармар блоклардан 
гидроизоляция ва сейсмоизоляция катлами 
куйилган. Минорани тиклашда ишлатилган 
ушбу окилона тадбир яъни, мармар блоклар 
зилзила пайтида сейсмик изоляцион сирпа- 
нувчи катлам ролини хам бажаради.

Ёш олимларни жалб килган холда, Ислом 
Хужа минорасининг курилиш услубларини ва 
курилиш материалларининг турли хил хусуси- 
ятларини урганиш, минора тагидан олинган 
тупрок намуналарининг намланиши, шурла-

ниши каби бир катор хусусиятларини замона- 
вий лабораторияларда урганиш буйича тад- 
кикот ишлари давом этмокда. Жумладан, ми- 
норанинг хусусий отирлиги ва пойдеворнинг 
юк кутариш кобилиятларини хисоблаш ишла­
ри олиб борилмокда.

Хулоса килиб шуни айтиш лозимки, 
ЮНЕСКО томонидан «Очик осмон остидаги 
музей шахар!» деб эътироф этилган кадимий 
Хивадаги кукка буй чузиб турган Ислом Хужа 
минораси ва Дехлидаги Кутб Минор минора- 
лари асрлар давомида табиатнинг турли хил 
салбий таъсирларига бардош бериб кел- 
мокда.

Миноралар, маълумки, ислом дини юрти- 
мизга таркалиши билан ботлик равишда ку- 
рилгандир. Хар бир катта ёки кичик масжид 
ёнида, албатта, минора курилиб, ундан суфи 
беш вакт азон айтиб, мусулмонларни намозга 
чорлаган. Баланд миноралар шахарга кела- 
диган карвонлар учун эса, маёк вазифасини 
хам утаган. Энг асосийси, буюк саркарда 
Амир Темур таъбири билан айтганда: «Агар 
бизнинг куч-кудратимизга шубха килсанг, биз 
курган биноларга бок» деган.

Хивадаги хар бир меъморий обида маъ- 
лум бир давр махсули булиб, унда уша давр 
маданияти, мухити, фан ва техника тараккиё- 
ти акс этган булади. Меъморий обидалар- 
нинг асрлар оша бугунги кунгача сакланиб ке- 
лаётганлиги, уша давр усталарининг махора- 
ти, иш сифатининг юкори даражада булган- 
лигидан дарак беради. Барчага маълумки, 
мамлакатимиздаги меросий шахарларининг 
биронтасида Хива шахридагидек алохида 
конструктив тузилишга эга булган миноралар 
сони куп эмас, борларининг сони хам 3-4 та- 
дан ошмайди, баъзи кадимий шахарларда 
эса биронта хам минора сакланиб колмаган.

«Хива эса -  миноралар шахридир!», чунки 
кадимда Хоразмда бунёд этилган юзлаб ми- 
норалардан шу бугунги кунгача Ичан-Калъа 
ва Дешон-Калъада 16 та минора бус-бутун 
бизгача етиб келган. Хозирда УзР ФА Фунда-

ментал тадкикотларни куллаб-кувватлаш 
фонди томонидан молиялаштирилган ИЖ.5- 
18 ракамли -  «Жахонга машхур Хива минора- 
ларининг баркарорлигини таъминлаш ме- 
зонларини такомиллаштириш» мавзусидаги 
грант лойихаси буйича Хивада жойлашган 
тарихий минораларни мухофаза килиш, улар- 
нинг умрини узайтириш максадида, обида- 
ларнинг бугунги кундаги техник холатларини 
бахолаш буйича (ер остки ва ер устки конс- 
трукциялари) комплекс тажрибавий изла- 
нишлар олиб борилмокда. Бугунги кунда ми­
нораларни саклаш, мухофаза килиш, таъмир- 
лаш ва фойдаланиш самарадорлигини оши- 
риш учун «Маълумотлар базаси» яратилмок- 
да ва меъморчилик ва мухандислик талабла- 
ри даражасида минораларнинг «Техник пас- 
портлари» ишлаб чикилмокда.

----------------------------------------------------------------- 6 ^ 3 -----------------------------------------------------------------
Гавхар Дурдиева, заместитель председателя по научным работам академии Маъмун 

при А Н  РУ, доктор архитектурных наук.
В статье рассматриваются архитектурные сооружения древних городов Дели и 

Хивы, которые имеют многовековую историю. Каждый архитектурный памятник - это 
период времени, в котором отражаются культура, окружающая среда, наука и 
техника. Тысячи туристов со всего мира посещают эти редкие архитектурные 
памятники древних городов. Тот факт, что архитектурные памятники сохранились на 
протяжении многих веков, свидетельствует о высоком уровне мастеров того времени. 
Креативные решения строительства этих объектов дали возможность возводить 
минареты различных размеров. Сегодня вопрос об истории, архитектуре и стилях 
строительства древних башен в Узбекистане и Индии, которые имеют свою «вторую 
жизнь», является одним из самых интересных вопросов среди ученых. ■

